
సంతోషముగ సవిస్తారంబు దెలుపు

మనుచు ప్రార్థించిన నమ్మునీంద్రులకు

వినవిన నమృతంబు వెదజల్లినటుల

నభినవానందంబు లతిశయించంగ

శుభకథావ్యాఖ్యాత సూతుఁ డిట్లనియె770. 






స్వామిపుష్కరిణి ప్రభావము.





యమిచంద్రులార నారాయణ శైల

విమలవైభవములు వివరించుతఱిని

స్వామిపుష్కరిణిం బ్రసంగసంగతిగ

నేమును సంగ్రహాకృతిని బేర్కొనిన

నదె మీర లడిగెద రట్టి మాహత్మ్య

మెదనుంచి పలుకంగ నెవ్వరితరము

పదినూరుమోముల ఫణిరాజుకైన 

వదనాయుతము గల్గు వనజాక్షుకైన

స్వామిపుష్కరిణిస్రవంతిప్రభావ

భూమ గణింపను బొగడంగ వశమె?
780. 

ఐన నే వినినంత యరసి మీ కిపుడు

పూని తెల్పుదు మహాద్భుత ముద్భవిల్ల

పావన మిది మహాపాపహరంబు

భావితారోగ్యసంపత్కారణంబు

కేవలశ్రవణసంకీర్తనామృతము

సావధానము మీఱ సమకట్టి వినుఁడు.

మును పా  హరి వరాహమూర్తియె ధరణి

కనుఁగొని చింతించి కల్పాదియందు

	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

